
Annotatsiya: Muhtaram Prezidentimizning 2022 yil 28 yanvardagi “2022-2026 

yillarga mo‘ljallangan Yangi O‘zbekistonning taraqqiyot strategiyasi to‘g‘risida”gi 

PF-60-sonli farmoniga ko‘ra tasdiqlangan 2022-2026 yillarga mo‘ljallangan Yangi 

O‘zbekistonning taraqqiyot strategiyasi dasturida soliq  solish  tizimini  soddalashtirish  

va soliq  ma’muriyatchiligini  takomillashtirish, QQS soliq to’lovchilar va xo’jalik 

sub’yektlar uchun soliq yukini  optimallashtirish va mexanizmlari yoritilgan. 

Аннотация: В статье рассмотрены вопросы развития Нового Узбекистана 

на 2022-2026 годы, утвержденные в соответствии с Указом Почетного 

Президента № ПФ-60 от 28 января 2022 года «О Стратегии развития Нового 

Узбекистана на 2022-2026 годы» Стратегическая программа описаны механизмы 

упрощения системы налогообложения и совершенствования налогового 

администрирования, оптимизации налоговой нагрузки на плательщиков НДС и 

субъектов хозяйствования. 

Abstract: The article highlights the role and significance of the Development 

Program of the new Uzbekistan for 2022-2026, approved in accordance with the 

Decree of the Honorary President No. PF-60 of January 28, 2022 "On the Development 

Strategy of New Uzbekistan for 2022-2026" The strategic program describes the 

Kirish 

Soliq  solish  tizimini  soddalashtirish  va soliq  ma’muriyatchiligini  

takomillashtirish, soliq to’lovchilar va xo’jalik sub’yektlar uchun soliq yukini  

optimallashtirish, iqtisodiyotni jadal rivojlantirish hamda mamlakatning     

investisiyaviy jozibadorligini yaxshilash - soliq siyosatini takomillashtirishning ustivor 

yo’nalishlari hisoblanadi 

Prezidentimizning 2022 yil 28 yanvardagi “2022-2026 yillarga mo‘ljallangan 

Yangi O‘zbekistonning taraqqiyot strategiyasi to‘g‘risida”gi PF-60-sonli farmoniga 

ko‘ra tasdiqlangan 2022-2026 yillarga mo‘ljallangan Yangi O‘zbekistonning 

taraqqiyot strategiyasi dasturi jami 7 ta ustuvor yo‘nalish va 100 ta aniq maqsadni o‘z 

ichiga olgan va bu maqsadlarga erishish mexanizmlari ham dasturda aniq ko‘rsatilgan. 

Strategiya yo‘nalishlaridan biri soliq yukini YAIMga nisbatan 25%gacha 

kamaytirish, 120 mlrd dollar hajmidagi investitsiyalarni jalb etish, aholini 

ko‘chirishning umumiy sxemasini ishlab chiqish, eskirgan uy-joylar o‘rnida 

rekonstruksiya asosida zamonaviy massivlarni barpo etish va 275 ming oilani 

ko‘chirish, 2023 yilga qadar inflyatsiyani 5%gacha kamaytirish va boshqa ko‘plab 

maqsadlarni nazarda tutadi. 

Taraqqiyot strategiyasida soliq to’lovchi xo’jalik sub’yektlar va iste’molchilar 

uchun soliq  yukini optimallashtirish va soliq   solish   tizimini   soddalashtirish,   soliq   

ma’muriyatchiligini   takomillashtirish vazifalarini  amalga  oshirish  maqsadida,  

shuningdek,  keng  jamoatchilik  muhokamasi natijalari hamda xalqaro ekspertlarning 

tavsiyalaridan kelib chiqib quyidagilar O’zbekiston Respublikasining soliq siyosatini 

takomillashtirish asosiy yo’nalishlari etib belgilandi: 

✓ soliq to’lovchi xo’jalik sub’yektlar va iste’molchilar uchun soliq   yukini 

optimallashtirish,   shuningdek,   soliq solishning    soddalashtirilgan    va    

umumbelgilangan    tizimi    bo’yicha    soliqlarni to’laydigan   xo’jalik   yurituvchi   

sub’ektlar   o’rtasidagi   soliq   yuki   darajasidagi nomutanosibliklarni bartaraf etish; 

✓makroiqtisodiy  vaziyatning  barqarorligini,  O’zbekiston  Respublikasi  Davlat 

byudjeti va uning daromadlarini shakllantirishning mustahkamligini ta’minlash; 

✓soliq to’lovchilarga qulaylik yuaratish maqsadida soliq  qonunchiligini  

soddalashtirish,  soliq  munosabatlari  sohasida  normativ-huquqiy  hujjatlardagi  

qarama-qarshiliklar  va  ziddiyatlarni  bartaraf  etish,  insofli soliq to’lovchilarning 

huquqlari va qonuniy manfaatlari himoyasini kuchaytirish; 

✓soliq  solish  masalalarini  tartibga  soladigan  havolaki  normalar  va  qonun  

osti hujjatlarini maksimal darajada cheklagan holda, soliq qonunchiligining 

barqarorligini hamda O’zbekiston Respublikasi soliq kodeksi normalarining 

to’g’ridan-to’g’ri amal qilishini  ta’minlash,  shu  jumladan  Kodeksda  soliqlar  va  

boshqa  majburiy  to’lovlar stavkalarining miqdorlarini belgilash; 

✓xorijiy  investorlar  va  investisiyalar  uchun  qulay  rejimni  saqlabqolish,  ularni 

har tomonlama qo’llab-quvvatlash va ishonchli huquqiy himoyalash; 

✓soliq   nazoratining   shakl   va   mexanizmlarini,   shu   jumladan   soliq   solish 

ob’ektlari   hamda   soliq   to’lovchilarni   yanada   to’liq   qamrab   olish   va   hisobini 

ta’minlaydigan zamonaviy axborot-kommunikasiya texnologiyalarini keng joriy etish 

hisobiga     takomillashtirish,     transfer     narxlarni     shakllantirish     bilan     bog’liq 

operasiyalarga  soliq  solish  tartibini  joriy  etish,  kabi  soliq  siyosatining  eng  muhim 

asosiy yo’nalishlari belgilab olindi 

Taraqqiyot strategiyasida kelgusi besh yilda aholi jon boshiga YaIMni   1,6 

baravar va 2030 yilga borib, aholi jon boshiga to‘g‘ri keladigan daromadni 4 ming 

AQSh dollaridan oshirish masalasining qo‘yilishi taraqqiyot dasturining insonga, 

mamlakatimiz aholisining farovonligini oshirishga qaratilganligini yaqqol bildiradi va 

bu kelajakda oilalarning byudjetini oshishiga olib keladi. Aholi daromadining ortishi 

uning bilim olish, ayniqsa, yoshlarning bilim olishi, ma’naviy o‘sishi, sport bilan 

shug‘ullanishi va boshqa imkoniyatlarini kengaytiradi, pirovardida esa inson 

kapitalining rivojlanishiga zamin yaratadi. 

Tahlil va natijalar 

2021 yilga nisbatan bevosita soliqlar, resurs to‘lovlari hamda mol-mulk 

solig‘ining Davlat budjeti daromadlaridagi ulushi kamaygan bo‘lsa, bilvosita soliqlar 

hamda boshqa daromadlar va soliq bo‘lmagan tushumlarning ulushi oshdi. 

2020-2022 yillarda davlat budjeti daromadlari tuzilmasi1 

№ Ko’rsatkichlar 

2020 yil 2021 yil 2022 yil 

summa 

jami 

tushumga 

nisbatan, 

% 

YaIMdagi 

ulushi, % 
Summa 

jami 

tushumga 

nisbatan, 

% 

YaIMdagi 

ulushi, % 
summa 

jami 

tushumga 

nisbatan, 

% 

YaIMdagi 

ulushi, % 

 YaIM 602 551   734 588   888 342   

 
Davlat byudjeti 

daromadlari 
132 938  22,1 164 799  22,4 202 043  22,7 

1. Bevosita soliqlar 45 207 34,0 7,5 58 930 35,8 ▲ 8,0▲ 64 447 31,9 ▼ 7,3 ▼ 

2. Bilvosita soliqlar 46 428 34,9 7,7 56 290 34,2 ▼ 7,7 ■ 71 390 35,3 ▲ 8,0▲ 

3. 

Resurs to’lovlari 

va Mol-mulk 

solig’i 

21 257 16,0 3,5 23 036 14,0▼ 3,1 ▼ 23 913 11,8▼ 2,7 ▼ 

4. 

Boshqa 

daromadlar va 

soliq bo’lmagan 

tushumlar 

20 046 15,1 3,3 26 542 16,0▲ 3,6 ▲ 42 293 21,0 ▲ 4,8 ▲ 

 

Yirik soliq to‘lovchilar bo‘yicha hududlararo soliq inspeksiyasi bo‘yicha 2022 

yilda tushumlar 88,3 trln so‘mni tashkil etib, 2021 yilga nisbatan 6,0 trln so‘mga yoki 

7,3%ga oshdi. 

                                                             
1 Manba: Iqtisodiyot va moliya vazirligi ma’lumotlari asosida tayyorlandi 

http://www.wsrjournal.com/


World scientific research journal 

 

www.wsrjournal.com                                                                Volume-16_Issue-1_June -2023 113 

Bilvosita soliqlar bo’yicha tushumlar 2022 yilda 71,4 trln so’mni tashkil etib, 

2021 yilga nisbatan 15,1 trln so’mga yoki 26,8%ga oshdi. 

 

2020-2022 yillarda bilvosita soliqlar bo’yicha tushumlar dinamikasi (trln. so’m) 

 

 
 

 

 

 

Qo‘shilgan qiymat solig‘i (QQS) bo‘yicha tushumlar 2022 yilda 52,2 trln so‘mni 

tashkil etib, 2021 yilga nisbatan 13,8 trln so‘mga yoki 35,8%ga oshdi. 2022 yilda QQS 

bo‘yicha davlat byudjetiga soliq organlari tomonidan 32,8 trln so‘m (2021 yilga 

nisbatan 28,3%ga ko‘proq), bojxona organlari tomonidan 38,7 trln so‘m (2021 yilga 

nisbatan  41,8%ga ko‘proq) undirildi. 2022 yil 1 apreldan jismoniy tarbiya va sport 

tashkilotlari tomonidan ko‘rsatiladigan xizmatlar (byudjet tashkilotlari tomonidan 

ko‘rsatiladigan jismoniy tarbiya va sport xizmatlari bundan mustasno) hamda bank 

muassasalari uchun qiymati qat’iy summada belgilangan bank operatsiyalari bo‘yicha 

QQSdan imtiyozlar bekor qilindi. Buning natijasida davlat byudjetiga 2022 yilda 

jismoniy tarbiya va sport tashkilotlari tomonidan 51,9 mlrd so‘m va tijorat banklari 

tomonidan qat’iy belgilangan summada ko‘rsatiladigan bank operatsiyalari bo‘yicha 

292 mlrd so‘m, QQS to‘landi. 

QQSning byudjetga to‘liq kelib tushishini ta’minlash bilan bir qatorda hisobga 

olinadigan QQS summasining hisoblangan soliq summasidan oshishi natijasida yuzaga 

keladigan soliq o‘rnini qoplash tartibi ham muntazam ravishda takomillashtirib 

borilmoqda. 

QQSdan manfiy farqni qoplash uchun 2022 yil davomida 6 509 ta tadbirkorlik 

sub’ektlariga 19,3 trln so‘m miqdorida mablag‘lar qaytarildi (QQS tushumlariga 

nisbatan 27%). Solishtirish uchun, 2021 yilda ushbu maqsadlarda jami 14,4 trln so‘m, 

2020 yilda 9 trln so‘m mablag‘lar soliq to‘lovchilarga qaytarilgan. Qoplashning 

umumiy summasidan 11,2 trln so‘m yoki 58,2%i 100 ta tadbirkorlik sub’ektlari 

ulushiga to‘g‘ri keladi. 

2022 yilda QQS bo‘yicha tushumlarning o‘sishi iqtisodiy faollikning oshishi, 

soliq ma’muriyatchiligini takomillashtirilishi bilan bir qatorda, soliq to‘lovchilar 

    2020 yil   2021 yil              2022 yil 

         QQS      QQS qaytarilishi        Aksiz solig’i Bojxona boji 

sonining ortib borishi bilan shartlanadi. 2022 yilda soliq to‘lovchilar soni 165,2 

mingtani tashkil etib, 2021 yilga nisbatan 23,7 mingtaga yoki 16,7%ga oshdi. 

Qishloq xo‘jaligi tovarlari ishlab chiqaruvchilari tomonidan QQS to‘lanishi lozim 

bo‘lgan sug‘oriladigan ekin maydonlari 50 gektardan 25 gektargacha pasaytirilishi 

natijasida ushbu toifadagi soliq to‘lovchilar soni 2022 yilda 38 mingtani tashkil etib, 

2021 yilga nisbatan 2,7 mingtaga, yoki 7,6%ga oshdi. 

2022 yilda bojxona organlari tomonidan QQS bo‘yicha davlat byudjetiga 

tushumlarning 2021 yilga nisbatan 41,8%ga ko‘proq undirilishi ta’minlandi. Bojxona 

daromadlarining oshishi import hajmining oshishi, bojxona imtiyozlarining amal qilish 

muddatining tugashi (bojxona to‘lovlari bo‘yicha ayrim imtiyozlarning amal qilish 

muddati 2022 yil 1 yanvardan tugatilgan), tarif siyosatining o‘zgarishi (aksiz solig‘i va 

bojxona boji stavkalari), shuningdek, bojxona tartib-taomillarini soddalashtirish, 

tovarlarni erkin muomalaga chiqarishni tezlashtirish va bojxona ma’muriyatchiligining 

yangi usullarini joriy etish bo‘yicha bojxona organlari tomonidan ko‘rilayotgan chora-

tadbirlar bilan shartlangan. 

Xulosa va takliflar 

Umuman, xulosa sifatida shuni ta’kidlash mumkinki, mamlakatimizning 2020-

2021 yillardagi iqtisodiy o‘sish sur’atlari taraqqiyot strategiyasi dasturini amalga 

oshirish iqtisodiy asosga ega ekanligidan dalolat beradi deb aytish mumkin. 

Taraqqiyot strategiyasi dasturi keng qamrovli, keng miqyosli islohotlarni o‘z 

ichiga olgani uchun uning ahamiyatini bitta maqolada yoritish qiyin. Shu sababli 

dasturning ayrim jihatlari maqolada qaraldi, xolos. 

